	ՀԻՄՆԱՎՈՐՈՒՄ

<<Հայաստանի Հանրապետության կառավարության 2006թ փետրվարի 9-ի N 325-Ն որոշման մեջ փոփոխություններ և լրացում կատարելու մասին>>  ՀՀ կառավարության որոշման նախագծի ընդունման 

	1.
	Ընթացիկ իրավիճակը և իրավական ակտի ընդունման անհրաժեշտությունը

	
	Հայաստանի Հանրապետության  կառավարության 2000 թվականի նոյեմբերի 27-ի <<Զինծառայողների և նրանց ընտանիքների անդամների սոցիալական ապահովության մասին>> ՀՀ օրենքի կիրարկումն ապահովող միջոցառումների մասին>> N  778 որոշման մեջ  կատարվել են փոփոխություններ, որի՝   

 1) 16-րդ կետի <<բ >> ենթակետի համաձայն ծառայողական պարտականությունները կատարելիս զինծառայողների զոհվելու (մահանալու) դեպքում սահմանվել է  միանվագ պարտադիր պետական  ապահովագրական գումարի նոր չափ՝  մեկ միլիոն դրամի չափով:

2) Ծառայողական պարտականությունները կատարելու ընթացքում, ինչպես նաև  <<Փրկարար ծառայության մասին>> ՀՀ օրենքով սահմանված  դեպքերում հաշմանդամ դարձած փրկարարական ծառայողները նույնպես ենթակա են պարտադիր պետական ապահվագրության` աշխատունակության կորստի չափին համապատասխան,  որը  սահմանվում է ընդհանուր գումարների նկատմամբ`       <<Հայաստանի Հանրապետության կառավարության 2006թ փետրվարի 9-ի N  325-Ն որոշման մեջ փոփոխություններ և լրացում կատարելու մասին>> ՀՀ կառավարության որոշման հավելվածի 3-րդ կետով, ինչպես նաև Հայաստանի Հանրապետության  կառավարության 2000 թվականի նոյեմբերի 27-ի  N778 որոշման 16-րդ կետի <<բ>>  ենթակետով սահմանված տոկոսային հարաբերությամբ:

     Ներկայացվող  նախագծի  ընդունման անհրաժեշտությունը  պայմանավորված է  <<Հայաստանի  Հանրապետության  կառավարության 2000 թվականի  նոյեմբերի   27-ի N778 որոշման մեջ փոփոխություններ  կատարելու մասին>> ՀՀ կառավարության 23.07.2015թ  N 823 –Ն  որոշման ընդունմամբ (արդեն իսկ գործող):

	2.
	Կարգավորման նպատակը և բնույթը

	
	Հաշվի  առնելով  վերը  նշվածը՝  առաջարկվում է համապատասխան  փոփոխություններ  կատարել ՀՀ կառավարության  2006թ փետրվարի 9-ի N  325-Ն որոշման մեջ,  որով կապահովվի զինվորական և   փրկարարական ծառայողների նկատմամբ  սոցիալական պաշտպանության համահավասար, միասնական մոտեցում:

	3.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է Հայաստանի Հանրապետության տարածքային կառավարման և արտակարգ իրավիճակների նախարարության կողմից:

	4.
	Ակնկալվող արդյունքը

	
	Նախագիծն  ընդունվելու  դեպքում  ՀՀ  կառավարության   2006թ.  փետրվարի  9-ի N325-Ն որոշման մեջ կատարվող փոփոխությունները  կհամապատասխանեցվեն գործող՝ Հայաստանի Հանրապետության  կառավարության 2000 թվականի նոյեմբերի 27-ի N 778 որոշման դրույթներին :

	ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

	
	Սույն նախագծի ընդունմամբ այլ իրավական ակտերի ընդունման անհրաժեշտություն չի առաջանում:

	ՏԵՂԵԿԱՆՔ
Պետական բյուջեում կամ տեղական ինքնակառավարման մարմինների բյուջեների վրա ազդեցության

	
	Սույն  որոշման նախագծի ընդունման դեպքում կառաջանա ՀՀ պետական բյուջեից լրացուցիչ ֆինանսական միջոց​ների հատկացման անհրաժեշտություն:

